
				এই পাতাটির মুদ্রণ সংশোধন করা প্রয়োজন। 
উনবিংশ পরিচ্ছেদ,
হইয়া যে তক্তপোষে বসিয়াছিল তাহাতেই পড়ি৷ গিয়াছে, রক্তে তক্তপোষ ভাসিয়া যাইতেছে। গৃহিণী চীৎকার করিয়া উঠিলেন-“ওরে গেছেরে গেছে, ও হতভাগা কবুলি কি ? খুন করে ফেললি।” এই কথা শুনিয়া বাড়বে, মেজবেী উভয়ে ছুটিয়া আসিল। জ্ঞানেন্দ্র তখনও ক্ৰোধে ফুলিতেছে। ক্রমে জল ঢাল, জল ঢাল, বাতাস কর, বাতাস BDBS DBD DBK S DBD SDKSS KDBDDBS S DBB BBD DDD আসিল ; মুখুয্যে মহাশয় কোথায় বেড়াইতে গিয়াছেন, তঁহাকে একজন দৌড়িয়া ডাকিতে গেল ; মুখুয্যে মহাশয় ছুটয়া আসিলেন ; নিকটে একজন লোক ছিলেন ; তিনি একটু ডাক্তারি জানিতেন ; তঁহাকে ডাকিয়া আনা হইল। সে রাত্রে শুশ্ৰষা যথেষ্ট হইল ; কিন্তু সমস্ত রাত্রির মধ্যে ভুবনের চেতনা হইল না। পরদিন প্ৰাতে চেতনা হইল, কিন্তু দিন শেষ না হইতে হইতে জ্বর দেখা দিল। একে তাহার শরীর অনেক দিন হইতে দুর্বল হইতেছিল, তাহার উপরে এই আঘাত, তাহার দেহে আর সহিল না। জ্বর দিন দিন বাড়িতে লাগিল। মুখুয্যে মহাশয় ব্যস্ত সমস্ত হইয়া, তাহার সাধ্যে যাহা হয়, এবং গ্ৰাম্য ডাক্তারের দ্বারা যত দূর হইতে পারে, করিতে লাগিলেন।
চতুর্থ দিবসে শঙ্কর নশিপুর হইতে আসিয়া উপস্থিত হইলেন। কে তঁহাদিগকে সংবাদ দিয়াছে তাহ বলিলেন না। পরে জানা গেল, যে নশিপুরের একটী যুবক উলোতে নিজ শ্বশুরালয়ে আসিয়াছিল, পরদিন প্ৰাতে এই আঘাতের সংবাদ পাড়ায় ছড়াইয়া পড়িলে সে সেই দিনেই নশিপুরে শঙ্করকে ও কলিকাতায় গিরিশকে সংবাদ দিয়াছিল। শঙ্কর আসিয়াই ভুবনেশ্বরীর চিকিৎসা করাইবার জন্য রাণাঘাট হইতে একজন ভাল ডাক্তার আনাইলেন ও চিকিৎসাতে নিযুক্ত হইলেন। ষষ্ঠ দিবসে কলিকাতা হইতে হরচন্দ্র ও গিরিশ একজন ডাক্তার সঙ্গে করিয়া উপস্থিত।

